
                
 
 
 
 
ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᓇᓗᓇᐃᖅᓯᕗᑦ ᖃᓄᐃᓕᑎᑦᑎᔭᕆᐊᖃᕐᓂᕐᒥᒃ 
 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 24, 2004) � ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᕆᔭᐅᔪᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᐅᓪᓗᒥ ᓴᖅᑭᑦᑎᓚᐅᖅᐳᑦ ᐅᓂᒃᑳᓂᒃ ᐱᔾᔪᑎᓕᖕᓂᒃ 2004-
ᒥ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᓐᓂᒃ 
ᕿᒥᕐᕈᓇᖕᓂᐅᓚᖅᑕᒥᖕᓂᒃ. 
 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑕᒻᒪᖅᓯᒪᔪᖅᓯᐅᕐᓂᕆᓚᐅᖅᑕᖓ ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᑦ ᐅᓂᒃᑳᖏᓐᓂᒃ.  ᑮᓇᐅᔭᑦ ᐅᓂᒃᑳᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᑦᓯᐊᕐᒧᑦ ᐊᒻᒪᓗ 
ᔫᑳᓐᒧᑦ ᑕᒻᒪᖅᓯᒪᔪᖅᓯᐅᖃᑦᑕᕐᒥᔭᖏᑦ.  ᐊᕐᕌᒍᑕᒫᖅ ᐅᓂᒃᑳᓕᐊᕆᖃᑦᑕᖅᑕᖏᑦ ᒪᓕᒐᓕᐅᕐᕕᖕᒧᑦ 
ᐊᐅᓚᑦᓯᓂᕐᒧᑦ ᐊᑲᐅᓐᖏᓕᐅᕈᑕᐅᖃᑦᑕᖅᓯᒪᔪᓂᒃ ᓇᓗᓇᐃᔭᐃᓚᐅᖅᑐᖅ ᑕᒻᒪᖅᓯᒪᔪᖅᓯᐅᖅᖢᓂ.  
ᓄᓇᕗᑦ ᒐᕙᒪᒃᑯᖏᓐᓂᒃ ᑭᒡᒐᖅᑐᐃᔪᑦ ᖃᐃᖁᔭᐅᓯᒪᔪᑦ ᑭᐅᖃᑦᑕᓚᐅᕐᒥᔪᑦ ᑲᑎᒪᔨᕋᓛᑦ 
ᐊᐱᖅᑯᑎᖏᓐᓄᑦ ᐃᓱᒫᓘᑎᒋᔭᖏᓐᓄᓪᓗ ᐱᔾᔪᑎᓕᖕᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᓴᖅᑭᓚᐅᖅᑕᖏᓐᓄᑦ, ᐊᒻᒪᓗ ᑲᑎᒪᔨᕋᓛᑦ ᓵᖓᓐᓃᓚᐅᖅᖢᑎᒃ ᐅᓪᓗᓄᑦ ᑎᓴᒪᓄᑦ 
ᐃᓄᓕᒫᖅᑎᑦᑎᑲᑕᒃᑎᓪᓗᒋᑦ. 
 
ᑲᑎᒪᔨᕋᓛᓄᑦ ᐃᓚᒋᔭᐅᖃᑕᐅᕗᑦ ᕼᐊᓐᑐ ᑐᑐ (ᐃᒃᓯᕙᐅᑕᖅ), ᑮᑦ ᐲᑐᓴᓐ 
(ᐃᒃᓯᕙᐅᑕᐅᖃᑕᐅᔪᖅ), ᑕᐃᕕᑦ ᐊᓚᕋᓚᒃ, ᓕᕙᐃ ᐹᓇᐹᓯ ᐊᒻᒪᓗ ᑕᒑᖅ ᑰᓕ. 
 
"ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ ᐊᒥᓱᐊᓗᖕᓂᒃ ᐃᓱᒪᓕᐊᕆᔭᐅᓯᒪᔪᓂᒃ ᐊᐅᓚᔾᔭᐃᔾᔪᑎᒃᓴᓂᒃ 
ᐱᑕᖃᕆᐊᓕᒃ," ᑕᐃᒪᓐᓇ ᐅᖃᓚᐅᖅᑐᖅ ᕼᐊᓐᑐ ᑐᑐ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ 
ᐊᒻᒪᓗ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᔪᖅ.  "ᒐᕙᒪᒃᑯᑦ ᐅᓂᒃᑳᖅᑕᐅᓯᕆᔭᖏᑦᑎᒍᑦ 
ᓴᖅᑭᔮᕐᓂᖅᓴᐅᑎᑦᑎᓇᓱᐃᓐᓇᕐᓂᐊᖅᑐᒍᑦ, ᐃᓚᓕᐅᖢᒋᑦ ᓴᖅᑭᑕᐅᓵᖅᑐᑦ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᑦᑕ ᑲᑎᒪᔨᖏᑦ ᖃᓄᐃᓕᐅᕐᓂᐊᕐᒪᖔᖏᑦ ᑕᒪᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ 
ᓴᖅᑭᓚᐅᖅᑕᖏᑦ ᐊᑲᐅᓐᖏᓕᐅᕈᑏᑦ ᖃᓄᖅ ᐋᖅᑭᒃᓱᖅᑕᐅᓂᐊᕐᒪᖔᖏᑦ." 
 
ᑲᑎᒪᔨᕋᓛᑦ ᐅᓂᒃᑳᖏᑦ 21-ᓂᒃ ᐊᑐᓕᖁᔭᓕᐅᖅᓯᓯᒪᔪᖅ.  ᒪᓕᒐᓕᐅᕐᕕᐅᑉ ᒪᓕᒐᖏᑦ ᒪᓕᒃᖢᒋᑦ, 
ᓄᓇᕗᑦ ᒐᕙᒪᒃᑯᑦ ᑎᑎᕋᖅᓯᒪᔪᓂᒃ ᑭᐅᔾᔪᑎᓂᒃ ᓴᖅᑭᑦᑎᔭᕆᐊᓖᑦ ᒪᓕᒐᓕᐅᕐᕕᖕᒧᑦ ᐅᓪᓗᑦ 120 

ᑐᖔᓂ.  ᑭᐅᔾᔪᑎᖏᑦ ᒪᓕᒐᓕᐅᕐᕕᐅᑉ ᖃᕆᓴᐅᔭᒃᑰᖅᑎᓯᒪᔭᖏᓐᓄᑦ ᐃᓕᔭᐅᓛᖅᑐᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᕌᓂᒃᓯᒪᓕᖅᐸᑕ. 
 
"ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑦ ᑐᐹᖅᓴᐃᔾᔪᑎᓪᓚᕆᐊᓗᐃᑦ," ᑕᐃᒪᓐᓇ ᐅᖃᓚᐅᖅᑐᖅ 
ᑕᐃᕕᑦ ᐊᓚᕋᓚᒃ, ᐊᕐᕕᐊᓄᑦ ᒪᓕᒐᓕᐅᖅᑎ.  "ᑕᒪᓐᓇ ᐱᔾᔪᑎᒋᓪᓗᒍ ᒪᓕᒐᓕᐅᖅᑏᑦ 
ᐊᖏᖃᑎᒌᓚᐅᖅᓯᒪᔪᑦ ᒪᓕᒐᓕᐅᖅᑎᓕᒫᑦ ᑲᑎᒪᓂᖃᖅᑎᓪᓗᒋᑦ, ᐊᑐᓕᖅᑎᑕᐅᖃᑦᑕᕐᓂᐊᖁᓪᓗᒋᑦ 
ᐊᑐᓕᖁᔭᓕᐊᕆᔭᐅᔪᑦ ᐊᒻᒪᓗ ᑕᒪᓐᓇ ᑐᕌᒐᕆᓂᐊᖅᓯᒪᓪᓗᑎᒃᑯᑦ ᒐᕙᒪᐅᓂᑦᑎᓐᓂ." 

ᑐᑭᓯᒋᐊᕐᕕᒋᔪᓐᓇᖅᑕᐃᑦ: 
ᑑᓂ ᕉᔅ 
ᑐᓴᐅᒪᔾᔪᑎᓕᕆᔨ 
ᐅᖄᓚᐅᑖ: (867) 975-5106 
ᓱᒃᑲᔪᒃᑰᕈᑖ: (867) 975-5190 
ᖃᕆᓴᐅᔭᒃᑯᑦ ᑐᕌᕈᑖl: trose@assembly.nu.ca 


